
WĪHTAMĀKĒWIN OHCI NAHĒYIHTOWIN PAKITĒYIHCIKATĒWIN   
 

OKIMĀNĀHK NĒHIYAW KĪSIKĀW KISKINWAHAMĀKĒWINA  MĀMAWOHKAMĀTOWAK ITASIWEWINA  
 

Kīspin kī-itohtan Okimānāhk Nēhiyaw Kīsikāw Kiskinwahamākēwina ahpō Okimānāhk Kīsikāw Kiskinwahamākēwina, ōma 
wīhtamākēwin ta-kī ayācihtaw kī-tipiyawē tipēyimisowin miyikosiwin. Mahti pā-pēyāhtak ayamihtak. 

Ōki Okimānāhk Wiyasiwēwinohk pakitinamwak ōma Wīhtamākēwin Namōya wiyasiwātamakēw ōma 
masinahikan wiyasiwēw ohci. 

Ispīhk Ohpahowi-Pīsim 19, 2019, ōma Okimānāhk 
Wiyasiwēwinohk pakitēyihtamwak misiwē-Kānata 
awasitē-ayi-ohci Wiyasiwēwinohk ohci nahēyihtowin 
tastaw Kānata Kihci-okimānāhk (“Kānata”) ēkwa mīna 
Māmawohkamātowak Kiskinwahamākanak pē-
ispīhtēyihtākwan ohci Kānata ō-sōniyāwi-wīcihiwēwin, 
tipēyihtamowin, ēkwa mīna isi pamihtawin ōma 
Okimānāhk Nēhiyaw Kīsikāw Kiskinwahamākēwina ēkwa 
mīna Okimānāhk Kīsikāw Kiskinwahamākēwina 
(“Okimānāhk Kīsikāw Kiskinwahamākēwina”). Isāstaw 
ēwako ohci Nahēyihtowin, Kānata ta-pakitēyihtam 
sōniyāwi-wīcihiwēwin kiki ēkwanik ka-
kaskihtamāsocik Paspīwiyiniwak 
Kiskinwahamākanak.    

Ōma itasiwēwin, McLean v Kānata (Wiyasiwēwinohk 
Masinahikan No. T-2169-16), natonamwak ka-kī-
mosihtacik itāspinatisowin ohci Kānata kiki māyinikēwin 
kakwātakihtāwin kiskinwahamawākanak ka-ki itohtēcik 
Nēhiyaw Kīsikāw Kiskinwahamākēwin. Ōma itasiwēwin 
kī-tāpwēmakan isi māmawohkamātowak itasiwewin ohci 
Okimānāhk Wiyasiwēwinohk ispīhk Pāskāwihowi-Pīsim 
21, 2018  Ōma Nahēyihtowin Pakitēyihcikatēwin 
Māmawapiwin kī-ispayin ispīhk Opiniyāwēhowi-Pīsim 
13th, 14th, & 15th, 2018 ita Okimānāhk Wiyasiwēwinohk 
pīhci Winnipeg, MB.  

Ōma itasiwēwin kī-mācihtāw Garry McLean, kī-pōni-
pimātisiw pāmwayēs Nahēyihtowin kī-pihkohtāwak. 
Wiyasiwēwinohk kī-nawasonaw Roger Augustine mīna 
Claudette Commanda isi Atāmēyihcikēwak 
Pimohtēstamakēwak ohci Paspīwiyiniwak 
Kiskinwahamākanak mīna Mariette Buckshot isi 
atāmēyihcikēw pimohtēstamakēw kiki Wāhkōmākanak 
Kiskinwahamākanak.  Ka-kī-kahcitinawak isi 
Māmawohkamātowak Nīsōhkamākēwak ita pīkiskwātowin 
capāsis. 

 

KĪKWAY ŌMA NAHĒYIHTOWIN ISI WĪCIHIWEW? 

Kānata pē-tēpēyimow ta-tipahikēt sōniyāwi-wīcihiwēwin 
ēkwaniki ka-kaskihtamāsocik Māmawohkamātowak 
Kiskinwahamākanak sēhkē ēyikohk asici tānimayikohk  
kakwātakihtāwin ka-kī-mosihtacik ispīhk ka-itohtēcik 
Okimānāhk Kīsikāw Kiskinwahamākēwina. Sōniyāwi-
wīcihiwēwin mācihtāniwan ohci $10,000 (CDN) kiki 

māyinikēwinka pē-ohcipayik asici itohtēwin ita Kīsikāw 
Kiskinwahamākēwin isko $200,000 (CDN) kiki ka-kihtwam 
ka-mosihtacik masiwēwin kitimahiwēwin ēkwa/ahpō 
pakamahiwēwin pē-mosihtawak kinwēs itāspinēwin ka-
kaskihtamasocik. Ka-kaskihtamāsocik 
Māmawohkamātowak Kiskinwahamākanak ta-
tipahamākawō pēyakwaw sōniyāwi-wīcihiwēwin 
kiskinawācihcikātēw ohci māmawaci kakwātakihtāwin ka-
kī- mōsihtācik mēkwāc ka-kī-itohtēcik Kīsikāw 
Kiskinwahamākēwin, kīyam ata itahto 
kiskinwahamākēwikamikwah ka-itohtecik.  

Ōma nahēyihtowin mīna asici Sōniyāwi-wīcihiwēwin 
Miyikosiwin ēkwanima pakitēyihtam $200,000,000 (CDN) 
ta-wīcēhtam okimāwēyihtākosiwin atoskēwin, 
maskawātisiwin ēkwa mīna nanātawihiwēwin atoskēwin, 
ēkwa mīna isi-pīkiskwēwin ēkwa pimātisiwin tawinikēwin.  

Ayiwāk ācimostākēwin ohci sōniyāwi-wīcihiwēwin 
iskoyikohk mīna natotamakēwin isi paminikēwin ta-kī 
miskikatēw ita Nahēyihtowin Tēpēyimowin. Ta-ki 
otinikātēw tāpasinahikēwin ohci Nahēyihtowin 
Tēpēyimowin ēkwa mīna isi Pimipayihtāwin ita Kīsikāw 
Kiskinwahamākēwin Website: 
www.indiandayschools.com.  

 

AWĪNA AKIHTĀSOW? 

Ta-kaskihtamāsoyin kiki pēyako sōniyāwi-wīcihiwēwin isi 
Paspīwiyiniwak Kiskinwahamākanak 
Māmawohkamātowak, piko ta-ki itohtēyin pēyak ōma ka-
masinahikatēk Kīsikāw Kiskinwahamākēwin ispīhk ka-kī 
pimpahtamakahk ēkwa mīna/ahpō tipēyihcikātēw ohci 
Kānata mīna kī-mosihtan kakwātakihtāwin māyinikēwin 
ēwako ōma ohci Kīsikāw Kiskinwahamākēwin ka-kī-
itohtēwin. Masinahikatēwa Kīsikāw Kiskinwahamākēwina 
wapahcikatēw ita Schedule K ohci Nahēyihtowin 
Tēpēyimowin, mīna astēw ita Kīsikāw 
Kiskinwahamākēwin Website. 

 

TANISI ISI NI-OTIHTIKON SŌNIYĀW wicihiwēwin ? 

Kīspin kiya kaskihtamāson Māmawohkamātowak 
Kiskinwahamākan, ka-kī-natotaman sōniyāw wicihiwēwin 
kiki kakwātakihtāwin ka-kī-mōsihtāyin. Piko ta-

sakaskinahtayin Natotamawin Masinahikan mīna itisaha 
isi Natotamakēwin Opaminikēw pāmwayēs Iyikopiwi-
Pīsim 16, 2019 kiskinohtacikātēw nīso mīna āpihtaw askiy 
mwēstas ohci ka-kī-mācihtāhk. Natotamawin 
Masinahikana ta-kwayātastēwa ita Māmawohkamātowak 
Itasiwewina Website apho ka-ki-pikiskwatawak 
Māmawohkamātowak Nīsōhkamākēwak.  

Ka-kaskihtamāsocik Māmawohkamātowak 
Kiskinwahamākanak ta-ayāwak nīso mīna āpihtāw askiy 
ta-sakaskinahtacik ōhi Natotamawin Masinahikana. 
Kīspin kī-nitawēyihtēn kinwāsēs ayiwāk ta-
sakaskinahtayin ōma Natotamawin Masinahikana, ka-kī-
saskaskinahtan ōma Natocikatewin kiki Pōnipayiwin 
Āniskoscikēwin masinahikan pāmwayēs Iyikopiwi-Pīsim 
18, 2019. Ōhi masinahikana kwayātastēwa ita 
Māmawohkamātowak Itasiwewina Website ahpo ta-
pikiskwaticik ōki Māmawohkamātowak Nīsōhkamākēwak.   

Māmawohkamātowak Nīsōhkamākēwak ta-
wīcihihiwēwak ta-sakaskinahtayin ōma Natotamawin 
Masinahikana namōya katāc ta-tipahikēyin.  

 

NA-KI ASĒHTAN CĪ NAHĒYIHTOWIN OHCI? 

Kīspin namōya kī-nōhtē māmawohkēn ōma Kīsikāw 
Kiskinwahamākēwina Māmawohkamātowak Itasiwewina 
ēkwa mīna pakitēyihtamwak Nahēyihtowin Tēpēyimowin, 
piko ta-sipwētisahamin ōma Asēhtēwin Masinahikan 
pāmwayēs Iyikopiwi-Pīsim 18, 2019. Kā-asēhtēyin ta-
kanawēyihtam kī-miyikosiwin isi ta-pēyako atāmēyihtamin 
Kānata kiki māyinikēwin kakwātakihtāwin īspihk mēkwac 
kiya kiskinwahamawākan ita Kīsikāw 
Kiskinwahamākēwin.  

Asēhtēwin Masinahikana Kwayātastēwa ita 
Māmawohkamātowak Itasiwewina Website ahpō sāpō 
kēhciwāk Māmawohkamātowak Nīsōhkamākēwak.  

Kīspin kāyahtē kī-mācihtān ōma itasiwēwin asicāyihk 
Kānata ohci sōniyāw wicihiwēwin, tipēyihtamowin, ēkwa 
mīna ka-kī-isi pamihtahk 
Okimānāhk Nēhiyaw Kīsikāw Kiskinwahamākēwina ēkw
a mīna namōya kē pōnihtān kī-pēyako natotamākēwin 
mwēhci ahpō pāmwayēs Iyikopiwi-Pîsim 18, 2019, ta-
itēyihtākwan ē-asēhtēyin ohci nahēyihtowin.  

Ka-pītosēyihtamin Nahēyihtowin Tēpēyimowin namōy 
tāpiskōc itēyihtākwan ōma Asēhtēwin. Kīspin ta-
pītosēyihtamin ōma Nahēyihtowin Tēpēyimowin maka 
namōya kī-nōhtē asēhtan, kēyapic ka-kī-sakaskinahtan 
Natotamawin Masinahikana pāmwayēs asētēwin 
pōnipayiwin.  

Kīspin namōya kī-asēhtan pāmwayēs asēhtēwin 
pōnipayiwin,  pāhkaci-ka-kipiskākōn ka-
māmiskōcikatēk ōta Nahēyihtowin Tēpēyimowin.  

SŌNIYĀWI-ITŌTAMĀKĒWIN OHCI NAHĒYIHTOWIN 
PAKITĒYIHCIKATĒWIN 

Kānata tēpēyimow ta-tipahikēt isi Māmawohkamātowak 
Nīsōhkamākēwak mēstinikēwin mīna tipahikēwin iskohk 
$55,000,000 (CDN) asici tako-tipahikēwin. Kānata 
tēpēyimow ta-tipahikēt Māmawohkamātowak 
Nīsōhkamākēwak Mēstinikēwin. Namōya pahki kīkway 
ohci Māmawohkamātowak Nīsōhkamākēwak 
tipahikēwin ta-ohcipayin isi sōniyāwi-wīcihiwēwin ta-
tipahāmahcik Paspīwiyiniwak Māmawohkamātowak 
Kiskinwahamākanak ahpō ohci Legacy Sōniyāwi-
wīcihiwēwin. Kahkiyaw ayiwāk mēstinikēwina mīna 
tipahikēwina tāpiskōc ēkwanihi Māmawohkamātowak 
Nīsōhkamākēwak natawēyihtākwan ohci 
Wiyasiwēwikamikohk.  

 
AYIWĀK ĀCIMOSTĀKĒWIN   
 
Kiki ayiwāk ācimostākēwin nahēyihtowin ohci, mahti 
kiyokē Kīsikāw Kiskinwahamākēwin Website ita 
www.indiandayschools.com.  
  
Ka-ki-pikiskwatawak mīna Māmawohkamātowak 
Nīsōhkamākēwak ōta pīkiskwātowin capasis 
masinahikatēw. Namōya kīkway katac ta-
tipahikēyin ta-pikiskwaticik 
Māmawohkamātowak Nīsōhkamākēwak.  
 
Gowling WLG (Kānata) LLP  
160 Elgin Street  
Suite 2600 Ottawa,  
Ontario K1P 1C3  
 
Wiyasiwēw Atoskēwikamik Website:  
www.gowlingwlg.com  
Toll Free Number:  
1 (844) 539-3815  
 
Kīsikāw Kiskinwahamākēwin Website:  
www.IndianDaySchools.com 
 

 

Robert Winogron, Partner  
+1 613 786 0176  
robert.winogron@gowlingwlg.com 

Jeremy Bouchard, Partner  
+1 613 786 0246  
jeremy.bouchard@gowlingwlg.com  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 

 

 

Mary M. Thomson, Partner  
+1 416 862 4644  
mary.thomson@gowlingwlg.com 
  
Vanessa Lessard, Wiyasiwēwinohk Ō-
tatoskēw 
vanessa.lessard@gowlingwlg.com 

